
Kamala Trishati

ಕಮಲಾತ್ರಿಶತೀ

ಗಂಗಾಧರಮಖಿವಿರಚಿತಾ .

ಪರಮಾಭರಣಂ ವಿಷ್ಣೋರ್ವಕ್ಷಸಿ ಸಾ ಸಾಗರೇಂದ್ರವರಪುತ್ರೀ .

ಯಾಮೂರ್ತಿರ್ಮತೀ ಕಾಲೇ ಕ್ಷಮಾ ಜನಾನಾಂ ಕೃತಾಪರಾಧಾನಾಂ .. 1 ..

ಸಾ ನಃ ಶ್ರೇಯೋ ದದ್ಯಾತ್ ಕಮಲಾ ಕಮಲಾಸನಾದಿಜನನೀಂ ಯಾಂ .

ಸಂಪ್ರಾಪ್ಯ ಸಹಚರೀಂ ಹರಿರವತಿ ಜಗಂತ್ಯನಾಕುಲಂ ಸತತಂ .. 2 ..

ನಿತ್ಯಶ್ರೇಯೋದಾನೇ ಖ್ಯಾತಾ ಯಾ ಹರಿಗೃಹಸ್ಯ ಸರ್ವಸ್ವಂ .

ಶ್ರುತಿಮೌಲಿಸ್ತುತವಿಭವಾ ಸಾ ಭಾತು ಪುರಃ ಸದಾಸ್ಮಾಕಂ .. 3 ..

ವಿಷ್ಣುಕ್ರೀಡಾಲೋಲಾ ವಿಖ್ಯಾತಾ ದೀನರಕ್ಷಣೇ ಲಕ್ಷ್ಮೀಃ .
ಜನನೀ ನಃ ಸ್ಫುರತು ಸದಾ ತೇನ ವಯಂ ಕಿಲ ಕೃತಾರ್ಥಾಃ ಸ್ಮಃ .. 4 ..

ನಿರ್ವಾಣಾಂಕುರಜನನೀ ಕಾಲೇ ಸಾ ಸಾರ್ವಭೌಮಪದದೋಗ್ಧ್ರೀ .

ನಿರಸತಿಮೋಹಸಮೂಹಾ ಮಮ ದೈವತಮಾದೃತಂ ಗುರುಭಿಃ .. 5 ..

ವಿಷ್ಣೋರ್ವಕ್ಷಸಿ ಲಸಿತಾ ಶೀತಮಯೂಖಸ್ಯ ಸೋದರೀ ಕಮಲಾ .

ಕಮಲಾಯತನಯನಾ ನಃ ಪಾತು ಸದಾ ಪಾಪರಾಶಿಭ್ಯಃ .. 6 ..

ಕವಿಪರಿಷದಾ ಚ ವೇದೈಃ ನಿತ್ಯಂ ಸ್ತುತನಿಜಮಹೋದಯಾ ಕಮಲಾ .

ಮನಸಿಮಮ ಸಂನಿಧತ್ತಾಂ ತ್ವಮಿತಾನಂದಾಯ ಲೋಕನಾಥೇನ .. 7 ..

ದುಗ್ಧೋದಧಿತನಯಾ ಸಾ ದುರಿತನಿಹಂತ್ರೀ ಕೃತಪ್ರಣಾಮಾನಾಂ .

ಆನಂದಪದವಿಧಾತ್ರೀ ಪತ್ಯಾ ಸಾಕಂ ಪದೇ ಪದೇ ಲೋಕೇ .. 8 ..

ಮನ್ಮಥಜನನೀ ಸಾ ಮಾಮವತು ಸರೋಜಾ(ಕ್ಷ)ಗೇಹಿನೀ ಕಮಲಾ .

ಯಾಮಾರಾಧ್ಯ ಬುಧೇಂದ್ರಾ ವಿಶಂತಿ ಪರಮಂ ತು ತತ್ ಪದಂ ವಿಷ್ಣೋಃ .. 9 ..

ಸತ್ಸೂಕ್ತಿಕೃತಿವಿಧಾತ್ರೀ ನಮತಾಮಂಬಾ ತ್ರಿಲೋಕ್ಯಾಸ್ತು .
ನಿತ್ಯಪ್ರಸಾದಭೂಮ್ನಾ ರಕ್ಷತಿ ಮಾಮಾದರಾತ್ ಕಮಲಾ .. 10 ..

ಮಮ ಸೂಕ್ತಿರಂಜಲಿಪುಟಃ ಪ್ರಣತಿಶ್ಚಾನೇಕಸಂಖ್ಯಾಕಾ .

ಕುತುಕಾತ್ ಕ್ಷೀರೋದಸುತಾಮಮಿತಾನಂದಾಯ ಗಾಹತೇ ಕಮಲಾಂ .. 11 ..

ಯಾ ಪಾರಮಾರ್ಥ್ಯಸರಣಿಃ ಸಾ ಕಮಲಾ ನಿಶ್ಚಿತಾ ವೇದೈಃ .
ಸೈಷಾ ಹಿ ಜಗನ್ಮಾತಾ ಸಂಸೃತಿತಾಪಾಪಹಂತ್ರೀ ಚ .. 12 ..

ಮಂದಸ್ಮಿತಮಧುರಾನನಮಮಂದಸಂತೋಷದಾಯಿ ಭಜತಾಂ ತತ್ .

ಕಮಲಾರೂಪಂ ತೇಜೋ ವಿಭಾತು ನಿತ್ಯಂ ಮದೀಯಹೃತ್ಕಮಲೇ .. 13 ..

ಕಾಲೇ ಕ್ಷಪಯತಿ ಕಮಲಾ ಕಟಾಕ್ಷಧಾಟ್ಯಾ ಹಿ ಮಾಮಕಂ ದುರಿತಂ .

ಅತ ಏವಾಶ್ರಿತರಕ್ಷಣದೀಕ್ಷೇತ್ಯೇವಂ ಜನೋ ವದತಿ .. 14 ..

ನವನವಹರ್ಮ್ಯವಿಧಾತ್ರೀ ನಾಕಿಕಿರೀಟಾರ್ಚಿತಾ ಚ ಸಾ ದೇವೀ .

ಜ್ಯೋತಿರ್ಮಂಡಲಲಸಿತಾ ಮುನಿಹೃದಯಾಬ್ಜಾಸನಾ ಚ ಸದ್ಗತಿದಾ .. 15 ..

ಸಂವೀಕ್ಷ್ಯ ಜಲಧಿತನಯಾಂ ಭೂಯೋ ಭೂಯಃ ಪ್ರಣಮ್ಯ ಭಕ್ತಗಣಃ .
ನಿರಸಿತದುರಿತೌಘಃ ಸನ್ ಸ್ತೌತಿ ಮುದಾಮೋಕ್ಷಸಿದ್ಧಯೇ ಕಮಲಾಂ .. 16 ..

ರಾಕಾನಿಶೀವ ದೇವ್ಯಾಂ ದೃಷ್ಟಾಯಾಂ ಭಕ್ತಗಣವಾಣೀ .

ಭಜತೇ ಜಲನಿಧಿಶೈಲೀಂ ಸಾಂಗೋಪಾಂಗಂ ಕೃತಾನಂದಾ .. 17 ..

ದುರ್ಗತಿಭೀತ್ಯಾ ಖಿನ್ನಃ ಸೋಽಹಂ ಶರಣಂ ಭಜಾಮಿ ತಾಂ ಕಮಲಾಂ .

ಶರಣಾರ್ಥಿನಾಂ ಹಿ ರಕ್ಷಾಕೃದಿತಿ ಖ್ಯಾತಾ ಹಿಯಾ ಲೋಕೇ .. 18 ..

ನ ಹಿ ಕಲಯತೇ ಹೃದಂತೇ ಮಂದಾರಂ ಕಾಮಧೇನುಂ ವಾ .

ಯಃ ಸೇವತೇ ಮುಕುಂದಪ್ರಿಯಾಂ ಶ್ರಿಯಂ ನಿತ್ಯಭಾವೇನ .. 19 ..

ಕೈಟಭಮರ್ದನಮಹಿಷೀಂ ಮಮಾಂಜಲಿರ್ಗಾಹತಾಂ ಕಾಲೇ .

ನ ಹಿ ನಾಥನೀಯಮತ್ರ ಕ್ಷಮಾತಲೇ ಸಾ ಪ್ರಸನ್ನಾಸ್ತು .. 20 ..

ಸಂತಾಪಪೀಡಿತಂ ಮಾಮವತು ಸದಾ ಶ್ರೀರ್ಹರಿಪ್ರಿಯಾ ಮಾತಾ .

ರಕ್ಷಿತವಾಯಸಮುಖ್ಯಾ ಕೃಪಾನಿಧಿಃ ಪುಣ್ಯಕೃದ್ದೃಶ್ಯಾ .. 21 ..

ನ ಹಿ ಕೇವಲಂ ಪ್ರಣಾಮೈಃ ಸ್ತುತ್ಯಾ ಭಕ್ತ್ಯಾ ಸಮಾರಾಧ್ಯಾ .
ಸತ್ಯೇನ ಧರ್ಮನಿವಹೈರ್ಭಾವೇನ ಚ ಕಮಲಗೇಹಿನೀ ಕಮಲಾ .. 22 ..

ಕದಾಚಿತ್ಕವಿಲೋಕೇಽಪ್ಯಕ್ಷೀಣಾನಂದದಾಯಿನೀ ಕಮಲಾ .

ರಕ್ಷತು ಕಟಾಕ್ಷಕಲಿಕಾಂಕೂರೈರ್ಭಕ್ತಾನಿಹಾದರತಃ .. 23 ..

ಕಲಿಪಾಪಗ್ಲಪಿತಾನಾಂ ಮುರಮರ್ದನದಿವ್ಯಗೇಹಿನೀ ಲಕ್ಷ್ಮೀಃ .
ರಾಜತಿ ಶರಣಂ ಪರಮಂ ವಶೀಕೃತೇಶಾ ಚ ವಿಬುಧಗಣಸೇವ್ಯಾ .. 24 ..

ನಿತ್ಯೋಲ್ಲಸದುರುಮಾಲಾ ವಕ್ಷಸಿ ಕಮಲಾ ಹರೇರ್ಭಾತಿ .

ನಿಜತನುಭಾಸಾ ದ್ಯೋತಿತಕೌಸ್ತುಭಮಣಿರಂಬುಧೇಸ್ತನಯಾ .. 25 ..

ಮಾತರ್ಮಂಗಲದಾಯಿನ್ಯಮರೇಂದ್ರವಧೂಸಮರ್ಚಿತಾಂಘ್ರಿಯುಗೇ .

ಮಾಂ ಪಾಹ್ಯಪಾಯನಿವಹಾತ್ ಸಂತತಮಕಲಕ್ಷಮಾಮೂರ್ತೇ .. 26 ..

ಯದಿ ಕಲಿತಾ ಚೋಪೇಕ್ಷಾ ನಶ್ಯೇತ್ ಕಿಲ ತಾವಕೀ ಮಹತೀ .

ಕೀರ್ತಿರತೋಽಮ್ಬ ಕಟಾಕ್ಷೈಃ ಪರಿಷಿಂಚ ಮುದಾ ಮುಹುಃ ಶೀತೈಃ .. 27 ..

ಧನಧಾನ್ಯಸುತಾದಿರುಚಿಗ್ರಸ್ತಂ ಮಾಂ ಪಾಹಿ ಕಮಲೇ ತ್ವಂ .

ತೇನೋರ್ಜಿತಕೀರ್ತಿಃ ಸ್ಯಾ ಮಾತಸ್ತ್ವಂ ಸರ್ವರಕ್ಷಿಣೀ ಖ್ಯಾತಾ .. 28 ..

ತವ ಪಾದಾಂಬುಜಯುಗಲಧ್ಯಾನಂ ಮಾತರ್ಮದೀಯಮಘಮಾಶು .

ಕಬಲೀಕರೋತಿ ಕಾಲೇ ತೇನಾಹಂ ಸಿದ್ಧಸಂಕಲ್ಪಃ .. 29 ..

ಅಂಜಲಿಕಲಿಕಾ ಹಿ ಕೃತಾ ಯದಿ ತಸ್ಯೈ ಮುರನಿಹಂತೃದಯಿತಾಯೈ .
ರಸನಾಗ್ರೇ ಖೇಲನಭಾಕ್ ತಸ್ಯ ತು ಪುಂಸೋ ಗಿರಾಂ ದೇವೀ .. 30 ..

ಮಾತಸ್ತವ ಮೂರ್ತಿರಿಯಂ ಸುಧಾಮಯೀ ನಿಶ್ಚಿತಾ ನಿಪುಣೈಃ .
ಯತ್ ತದ್ದರ್ಶನಭೂಮ್ನಾ ನಿರಸ್ತತಾಪಾ ಬುಧಾ ಭವಂತ್ಯಚಿರಾತ್ .. 31 ..

ಕಲಿತಜಗತ್ತ್ರಯರಕ್ಷಾಭರಾಣಿ ಮಯಿ ದೇವಿ ಸಂವಿಧೇಹಿ ಮುದಾ .

ತ್ವದ್ವೀಕ್ಷಣಾನಿ ಕಮಲೇ ತೇನಾಹಂ ಸಿದ್ಧಸಂಕಲ್ಪಃ .. 32 ..

ವರದೇ ಮುರಾರಿದಯಿತೇ ಜಯಂತಿ ತೇ ವೀಕ್ಷಣಾನಿಯಾನಿ ದಿವಿ .

ಸಂಪ್ರಾಪ್ಯ ತಾನಿ ಮಘವಾ ವಿಜಿತಾರಿರ್ದೇವಸಂಘವಂದ್ಯಶ್ಚ .. 33 ..

ಮೋಹಾಂಧಕಾರಭಾಸ್ಕರಮಂಬ ಕಟಾಕ್ಷಂ ವಿಧೇಹಿ ಮಯಿ ಕಮಲೇ .

ಯೇನಾಪ್ತಜ್ಞಾನಕಲಾಃ ಸ್ತುವಂತಿ ವಿಬುಧಾಸ್ತ್ವದೀಯಸದಸಿ ಕಲಂ .. 34 ..

ಕಾಮಕ್ರೋಧಾದಿಮಹಾಸತ್ತ್ವನಿರಾಸಂ ಕೃಪಾಸಾರಾತ್ .

ಕುರು ಮಾತರ್ಮಮ ಸಂಸೃತಿಭೀತಿಂ ಚ ನಿರಾಕುರು ತ್ವಮೇವಾರಾತ್ .. 35 ..

ಮೂಢಾನಾಮಪಿ ಹೃದ್ಯಾಂ ಕವಿತಾಂ ದಾತುಂ ಯದೀಯಪರಿಚರ್ಯಾ .

ಪ್ರಭವತಿ ಕಾಲೇ ಸಾ ಹಿ ಶ್ರೀರಂಬಾ ನಃ ಪ್ರಸನ್ನಾಸ್ತು .. 36 ..

ದಿವ್ಯಕ್ಷೇತ್ರೇಷು ಬುಧಾ ದಿನಕರಮಧ್ಯೇ ಚ ವೇದಮೌಲೌ ಚ .

ಯತ್ಸ್ಥಾನಮಿತಿ ವದಂತಿ ಶ್ರೀರೇಷಾ ಭಾತಿ ಸಂಶ್ರಿತಹರಿರ್ಹಿ .. 37 ..

ನಿಜಲೀಲಾಕ್ರಾಂತಹರೀ ರಕ್ಷತಿ ಕಮಲಾ ಕಟಾಕ್ಷಧಾಟ್ಯಾ ನಃ .
ಶರಣಾರ್ಥಿನಶ್ಚ ಕಾಲೇ ವಿಹಗೋರಗಪಶುಮುಖಾನುರ್ವ್ಯಾಂ .. 38 ..

ಸಮರಾಂಗಣೇಷು ಜಯದಾ ತ್ರಿದಶಾನಾಂ ಮೌಲಿಭಿರ್ಮಾನ್ಯಾ .
ಆಪದಿ ರಕ್ಷಣದಕ್ಷಾ ಸಾ ಕಮಲಾ ನಃ ಪ್ರಸನ್ನಾಸ್ತು .. 39 ..

ನಿತ್ಯಾನಂದಾಸನಭಾಡ್ ನವನಿಧಿವಂದ್ಯಾ ಚ ಸಾಗರೇಂದ್ರಸುತಾ .

ವಿಲಸತಿ ಮಾಧವವಕ್ಷಸಿ ಪಾಲಿತಲೋಕತ್ರಯಾ ಚ ಜನನೀ ನಃ .. 40 ..

ಮುನಿನುತನಿಜಪರಿಪಾಟೀ ವಾಗ್ಧಾಟೀ ದಾನಲೋಲುಪಾ ಭಜತಾಂ .

ಶಿಕ್ಷಿತರಿಪುಜನಕೋಟೀ ವಿಲಸತಿ ಧೃತಶಾತಕುಂಭಮಯಶಾಟೀ .. 41 ..

ನಿಖಿಲಾಗಮವೇದ್ಯಪದಾ ನಿತ್ಯಂ ಸದ್ಭಿಃ ಸಮಾರಾಧ್ಯಾ .
ಸಂಸೃತಿಪಾಶನಿಹಂತ್ರೀ ಯಾ ತಸ್ಯೈ ಚಾಂಜಲಿಃ ಕ್ರಿಯತೇ .. 42 ..

ಭೂಯಾಂಸಿ ನಮಾಂಸಿ ಮಯಾ ಭಕ್ತೇನ ಕೃತಾನಿ ಕಮಲಜಾಂಘ್ರಿಯುಗೇ .

ನಿತ್ಯಂ ಲಗಂತು ತೇನ ಹಿ ಸರ್ವಾ ರಾಜಂತಿ ಸಂಪದೋ ಮಾನ್ಯಾಃ .. 43 ..

ನಿತ್ಯಂ ನಿರ್ಮಲರೂಪೇ ಬರದೇ ವಾರಾಶಿಕನ್ಯಕೇ ಮಾತಃ .
ಸದ್ಗಣರಕ್ಷಣದೀಕ್ಷೇ ಪಾಹೀತಿ ವದಂತಮಾಶು ಮಾಂ ಪಾಹಿ .. 44 ..

ಭುವನಜನನಿ ತ್ವಮಾರಾತ್ ಕೃತರಕ್ಷಣಸಂತತಿಃ ಕ್ಷಮಾಮೂರ್ತೇ .

ಪ್ರತಿವಸ್ತು ರಮೇ ಕಲಿತಸ್ವರೂಪಶಕ್ತ್ಯಾ ಹಿ ರಾಜಸೇ ಜಗತಿ .. 45 ..

ಜಯ ಜಯ ಕಲಶಾಬ್ಧಿಸುತೇ ಜಯ ಜಯ ಹರಿವಲ್ಲಭೇ ರಮೇ ಮಾತಃ .
ಪ್ರಾತರಿತಿ ವಿಬುಧವರ್ಯಾಃ ಪಠಂತಿ ನಾಮಾನಿ ತೇ ಹಿ ಮೇ ಗುರವಃ .. 46 ..

ನೇತ್ರರುಚಿವಿಜಿತಶಾರದಪದ್ಮೇ ಪದ್ಮೇ ನಮಸ್ತುಭ್ಯಂ .

ತೇನ ವಯಂ ಗತವಿಪದಃ ಸಾ ಮುಕ್ತಿಃ ಕರಗತಾ ಕಲಿತಾ .. 47 ..

ಸತತಂ ಬದ್ಧಾಂಜಲಿಪುಟಮುಪಾಸ್ಮಹೇ ತಚ್ಛುಭಪ್ರದಂ ತೇಜಃ .

ಗುರುವರಕಟಾಕ್ಷವಿಭವಾದ್ ದೇವಿ ತ್ವಾಂಘ್ರಿಪ್ರಣಾಮಧುತಪಾಪಃ .
ತವ ಚ ಹರೇರ್ದಾಸಃ ಸನ್ ವಿಶಾಮಿ ದೇವೇಶ ಮಾನಿತಾಂ ಚ ಸಭಾಂ .. 99 ..

ಮುರಹರನೇತ್ರಮಹೋತ್ಸವತಾರುಣ್ಯಶ್ರೀರ್ನಿರಸ್ತನತಶತ್ರುಃ .
ಲಲಿತಲಿಕುಚಾಭಕುಚಭರಯುಗಲಾ ದೃಗ್ವಿಜಿತಹರಿಣಸಂದೋಹಾ .. 100 ..

ಕಾರುಣ್ಯಪೂರ್ಣನಯನಾ ಕಲಿಕಲ್ಮಷಹಾರಿಣೀ ಚ ಸಾ ಕಮಲಾ .

ಮುಖಜಿತಶಾರದಕಮಲಾ ವಕ್ತ್ರಾಂಭೋಜೇ ಸದಾ ಸ್ಫುರತು ಮಾತಾ .. 101 ..

ತಾವಕಕಟಾಕ್ಷಸೇಚನವಿಭವಾಂ ನಿರ್ಧೂತದುರಿತಸಂಘಾ ಹಿ .

ಪರಮಂ ಸುಖಂ ಲಭಂತೇ ಪರೇ ತು ಲೋಕೇ ಚ ಸೂರಿಭಿಃ ಸಾರ್ಧಂ .. 102 ..

ತವ ಪಾದಪದ್ಮವಿಸೃಮರಕಾಂತಿಝರೀಂ ಮನಸಿ ಕಲಯಂಸ್ತು .
ನಿರಸಿತನರಕಾದಿಭಯೋ ವಿರಾಜತೇ ನಾಕಿಸದಸಿ ಸುರವಂದ್ಯಃ .. 103 ..

ಹಂತ ಸಹಸ್ರೇಷ್ವಥ ವಾ ಶತೇಷು ಸುಕೃತೀ ಪುಮಾನ್ಮಾತಃ .
ತಾವಕಪಾದಪಯೋರುಹವರಿವಸ್ಯಾಂ ಕಲಯತೇ ಸಕಲಂ .. 104 ..

ಜನನಿ ತರಂಗಯ ನಯನೇ ಮಯಿ ದೀನೇ ತೇ ದಯಾಸ್ನಿಗ್ಧೇ .

ತೇನ ವಯಂ ತು ಕೃತಾರ್ಥಾ ನಾತಃ ಪರಮಸ್ತಿಃ ನಃ ಪ್ರಾರ್ಥ್ಯಂ .. 105 ..

ತಾವಕಕೃಪಾವಶಾದಿಹ ನಾನಾಯೋಗಾದಿನಾಶಿತಭಯಾಯೇ .

ತೇಷಾಂ ಸ್ಮರಣಮಪಿ ದ್ರಾಕ್ ಶ್ರಿಯಾವಹಂ ನಿತ್ಯಮಾಕಲಯೇ .. 106 ..

ನೈವ ಪ್ರಾಯಶ್ಚಿತ್ತಂ ದುರಿತಾನಾಂ ಮಾಮಕಾನಾಂ ಹಿ .

ತ್ವಾಮೇವಯಾಮಿ ಶರಣಂ ತಸ್ಮಾಲ್ಲಕ್ಷ್ಮಿ ಕ್ಷಮಾಧಾರೇ .. 107 ..

ಮುರವೈರಿಮಾನ್ಯಚರಿತೇ ಮಾತಸ್ತ್ವಾಮಖಿಲಲೋಕಸಾಮ್ರಾಜ್ಯೇ .

ಪಶ್ಯಂತಿ ದಿವಿ ಸುರೇಂದ್ರಾ ಮುನಯಸ್ತತ್ತ್ವಾರ್ಥಿನಶ್ಚ ನಿತ್ಯಕಲಾಂ .. 108 ..

ಸ್ವೀಯಪದಪ್ರಾಪ್ತ್ಯೈ ನನು ವಿಬುಧೇಶಾ ಜಲಧಿಕನ್ಯಕೇ ಮಾತಃ .
ಆರಾಧ್ಯ ದಿವ್ಯಕುಸುಮೈಸ್ತವ ಪಾದಾಬ್ಜಂ ಪರಂ ತುಷ್ಟಾಃ .. 109 ..

ಸೃಷ್ಟಿಸ್ಥಿತ್ಯಾದೌ ಹರಿರಂಬ ತವಾಪಾಂಗವೀಕ್ಷಣಾದರವಾನ್ .

ಜಗದೇತದವತಿ ಕಾಲೇ ತ್ವಂ ಚ ಹರಿರ್ನಃ ಕ್ರಮಾತ್ ಪಿತರೌ .. 110 ..

ರಾಜ್ಯಸುಖಲಾಭಸಂಪತ್ಪ್ರಾಪ್ತ್ಯೈ ಕ್ಷಿತಿಪಾಶ್ಚ ಯೇ ಚ ವಿಪ್ರಾದ್ಯಾಃ .
ಗಾಂಗಜಲೈರಪಿ ಕುಸುಮೈರ್ವರಿವಸ್ಯಾಂ ತೇ ಕ್ರಮೇಣ ಕಲಯಂತಿ .. 111 ..

ಸಂತ್ಯಕ್ತಕಾಮತದನುಜಡಂಭಾಸೂಯಾದಯೋ ನರಾಃ ಕಮಲೇ .

ಆರಾಧ್ಯ ತ್ವಾಂ ಚ ಹರಿಂ ಕಾಲೇ ಚೈಕಾಸನಸ್ಥಿತಾಂ ಧನ್ಯಾಃ .. 112 ..

ಜನನೀ ಕದಾ ಪುನೀತೇ ಮಮ ಲೋಚನಮಾರ್ಗಮಾದರಾದೇಷಾ .

ಯೇ ಕಿಲ ವದಂತಿ ಧನ್ಯಾಸ್ತೇಷಾಂ ದರ್ಶನಮಹಂ ಕಲಯೇ .. 113 ..

ಕರಧೃತಲೀಲಾಪದ್ಮಾ ಪದ್ಮಾ ಪದ್ಮಾಕ್ಷಗೇಹಿನೀ ನಯನೇ .

ಸಿಂಚತಿ ಸಕಲಶ್ರೇಯಃಪ್ರಾಪ್ತ್ಯೈ ನಿರ್ವ್ಯಾಜಕಾರುಣ್ಯಾ .. 114 ..

ನಾನಾವಿಧವಿದ್ಯಾನಾಂ ಲೀಲಾಸದನಂ ಸರೋಜನಿಲಯೇಯಂ .

ಕವಿಕುಲವಚಃಪಯೋಜದ್ಯುಮಣಿರುಚಿರ್ಭಾತಿ ನಃ ಪುರತ್ಃ .. 115 ..

ಅತಸೀಕುಸುಮದ್ಯುತಿಭಾಙ್ ನಾಕಿಗಣೈರ್ವಂದ್ಯಪಾದಪದ್ಮಯುಗಾ .

ಸರಸಿಜನಿಲಯಾ ಸಾ ಮೇ ಪ್ರಸೀದತು ಕ್ಷಿಪ್ರಮಾದರಾತ್ ಸಿದ್ಧ್ಯೈ .. 116 ..

ಜಗದೀಶವಲ್ಲಭೇ ತ್ವಯಿ ವಿನ್ಯಸ್ತಭರಃ ಪುಮಾನ್ ಸಹಸಾ .

ತೀರ್ತ್ವಾ ನಾಕಿಸ್ಥಾನಂ ವಿಶತಿ ಪರಂ ವೈಷ್ಣವಂ ಸುರೈರ್ಮಾನ್ಯಂ .. 117 ..

ಮಾತರ್ಜ್ಞಾನವಿಕಾಸಂ ಕಾರಯ ಕರುಣಾವಲೋಕನೈರ್ಮಧುರೈಃ .
ತೇನಾಹಂ ಧನ್ಯತಮೋ ಭವೇಯಮಾರ್ಯಾವೃತೇ ಸದಸಿ .. 118 ..

ಹರಿವಕ್ಷಸಿ ಮಣಿದೀಪಪ್ರಕಾಶವತ್ಯಾನ್ಯಾ ಮಾತ್ರಾ .
ನಿತ್ಯಂ ವಯಮಿಹ ದಾಸಾಃ ಶ್ರಿಯಾ ಸನಾಥಾ ಮುದಾ ಪರಂ ನೌಮಃ .. 119 ..

ವಿದ್ರಾವಯತು ಸರೋಜಾಸನೇ ತ್ವದೀಯಾ ಕಟಾಕ್ಷಧಾಟೀ ನಃ .
ಅಜ್ಞಾನಾಂಕುರಮುದ್ರಾಂ ಪುನರಪಿ ಸಂಸಾರಭೀತಿದಾಂ ಸಹಸಾ .. 120 ..

ತಾವಕಕಟಾಕ್ಷಸೂರ್ಯೋದಯೇ ಮದೀಯಂ ಹೃದಂಭೋಜಂ .

ಭಜತೇ ವಿಕಾಸಮಚಿರಾತ್ ತಮೋವಿನಾಶಶ್ಚ ನಿಶ್ಚಿತೋ ವಿಬುಧೈಃ .. 121 ..

ಲಕ್ಷ್ಮೀಕಟಾಕ್ಷಲಹರೀ ಲಕ್ಷ್ಮೀಂ ಪಕ್ಷ್ಮಲಯತಿ ಕ್ರಮಾನ್ನಮತಾಂ .

ಪಾದಪಯೋರುಹಸೇವಾ ಪರಂ ಪದಂ ಚಿತ್ಸುಖೋಲ್ಲಾಸಂ .. 122 ..

ಚಿದ್ರೂಪಾ ಪರಮಾ ಸಾ ಕಮಲೇಕ್ಷಣನಾಯಿಕಾ ಮುದೇ ಭಜತಾಂ .

ಯತ್ಪ್ರಣಯಕೋಪಕಾಲೇ ಜಗದೀಶಃ ಕಿಂಕರೋ ಭವತಿ .. 123 ..

ಕಾಚನ ದೇವೀ ವಿಹರತು ಮಮ ಚಿತ್ತೇ ಸಂತತಂ ಸಿದ್ಧ್ಯೈ .

ಯಾಪತ್ಯಂ ಕಲಶಾಬ್ಧೇರುರಗೇಶಯಸತ್ಕಲತ್ರಂ ಚ .. 124 ..

ಅಷ್ಟಸು ಮಹಿಷೀಷ್ವೇಕಾ ಕಮಲಾ ಮುಖ್ಯಾ ಹಿ ನಿರ್ದಿಷ್ಟಾ .
ಅನಯೈವ ಸರ್ವಜಗತಾಮುದಯಾದಿಸ್ತನ್ಯತೇ ಕಾಲೇ .. 125 ..

ಕೈವಲ್ಯಾನಂದಕಲಾಕಂದಮಹಂ ಸಂತತಂ ವಂದೇ .

ತತ್ತು ಮುಕುಂದಕಲತ್ರಂ ಚಿಂತಿತಫಲದಾನದೀಕ್ಷಿತಂ ಕಿಮಪಿ .. 126 ..

ಈಕ್ಷೇ ಕಮಲಾಮೇನಾಮಂಬಾಮಂಭೋಜಲೋಚನಾಂ ಸತತಂ .

ಮಂದಸ್ಮಿತಮಧುರಾಸ್ಯಾಂ ನಿತ್ಯಂ ಚಾಜ್ಞಾತಕೋಪಮುಖದೋಷಾಂ .. 127 ..

ಅಂಕಿತಮಾಧವವಕ್ಷಃಸ್ಥಲಾ ಸರೋಜೇಕ್ಷಣಾ ಚ ಹರಿಕಾಂತಾ .

ಕಬಲಯತಿಮಾನಸಂ ಮೇ ದಯಾಪ್ರಸಾರಾದಿಭಿರ್ನಿತ್ಯಂ .. 128 ..

ಭೂತ್ಯೈ ಮಮ ಭವತು ದ್ರಾಗಜ್ಞಾನಧ್ವಂಸಿನೀ ನಮತಾಂ .

ನಾಥಾನುರೂಪರೂಪಾ ಶ್ರುತ್ಯಂತೇಡ್ಯಾ ದಶಾವತಾರೇಷು .. 129 ..

ಸಕಲಜನರಕ್ಷಣೇಶು ಪ್ರಣಿಹಿತನಯನಾ ತ್ರಿಲೋಕಮಾತಾ ನಃ .
ಪುಷ್ಣಾತಿ ಮಂಗಲಾನಾಂ ನಿಕರಂ ಸೇವಾಕ್ರಮೇಣ incomplete .. 130 ..

ಪದ್ಮಾಸನಜನನೀ ಮಾಂ ಪಾತು ಮುದಾ ಸುಂದರಾಪಾಂಗೈಃ .
ಸರ್ವೈಶ್ವರ್ಯನಿದಾನಂಯಾಮಾಹುರ್ವೈದಿಕಾ ದೀಪ್ತಾಂ .. 131 ..

ನಾನಾಲಂಕಾರವತೀ ಮುನಿಮಾನಸವಾಸಿನೀ ಹರೇಃ ಪತ್ನೀ .

ತ್ರೈಲೋಕ್ಯವಿನುತವಿಭವಾ ಮಾಂ ಪಾಯಾದಾಪದಾಂ ನಿಚಯಾತ್ .. 132 ..

ವಿದ್ರಾವಯತು ಭಯಂ ನಃ ಸಾ ಕಮಲಾ ವಿಷ್ಣುವಲ್ಲಭಾ ಮಾತಾ .

ಅಬ್ಧಿಃ ಸಂಕ್ಷುಭಿತೋಽಭೂತ್ಯದರ್ಥಮಾರ್ಯೇಣ ರಾಮೇಣ .. 133 ..

ಭೂಯೋಯದರ್ಥಮಿಂದ್ರಃ ಸುರತರುಕುಸುಮಾರ್ಥಿನಾ ಚ ಕೃಷ್ಣೇನ .

ಹತಗರ್ವೋಽಜನಿಯುದ್ಧೇ ಸಾ ನಿತ್ಯಂ ಶ್ರೇಯಸೇ ಭೂಯಾತ್ .. 134 ..

ತ್ವಾಮಾರಾಧ್ಯ ಜನಾ ಅಪಿ ಧನಹೀನಾಃ ಸೌಧಮಧ್ಯತಲಭಾಜಃ .
ನಾನಾದೇಶವನೀಪಕಜನಸ್ತುತಾ ಭಾಂತಿ ನಿತ್ಯಮೇವ ರಮೇ .. 135 ..

ಸಂಸೃತಿತಾಪೋ ನ ಭವತಿ ಪುನರಪಿಯತ್ಪಾದಪಂಕಜಂ ನಮತಾಂ .

ಸಾ ಮಯಿ ಕಲಿತದಯಾ ಸ್ಯಾದಂಬಾ ವಿಷ್ಣೋಃ ಕಲತ್ರಮನುರೂಪಂ .. 136 ..

ಜನನೀಕಟಾಕ್ಷಭಾಜಾಮಿಹಮರ್ತ್ಯಾನಾಂ ಸುರಾಸ್ತು ಕಿಂಕರತಾಂ .

ರಿಪವೋ ಗಿರಿತಟವಾಸಂ ಭಜಂತಿ ವೇಶ್ಮಾನಿ ಸಿದ್ಧಯಃ ಸರ್ವಾಃ .. 137 ..

ಸ್ಮರಣಾದ್ವಾ ಭಜನಾದ್ವಾ ಯಸ್ಯಾಃ ಪಾದಾಂಬುಜಸ್ಯ ಭುವಿ ಧನ್ಯಾಃ .
ಹಂತ ರಮಂತೇ ಸ್ತಂಬೇರಮನಿವಹಾವೃತಗೃಹಾಂಗಣೇ ಮನುಜಾಃ .. 138 ..

ಚಿರಕೃತಸುಕೃತನಿಷೇವ್ಯಾ ಸಾ ದೇವೀ ವಿಷ್ಣುವಲ್ಲಭಾ ಖ್ಯಾತಾ .

ಯಸ್ಯಾಃ ಪ್ರಸಾದಭೂಮ್ನಾ ಜಾತಾಃ ಪಶ್ವಾದಯೋ ವದಾನ್ಯಾ ಹಿ .. 139 ..

ಅಂಬ ಮಧುರಾನ್ ಕಟಾಕ್ಷಾನ್ ತಾಪಹರಾನ್ ವಿಕಿರ ಮಯಿ ಕೃಪಾಜಲಧೇ .

ಯೇ ವಿನ್ಯಸ್ತಾಃ ಕರಿವರಮಾರುತಿಮುಖಭಕ್ತವರ್ಯೇಷು .. 140 ..

ಅಮೃತಲಹರೀವ ಮಧುರಾ ಜಲಧರರುಚಿರಾ ನತಾರ್ತಿಹರಶೀಲಾ .

ಸರ್ವಶ್ರೇಯೋದಾತ್ರೀ ಕಾಚಿದ್ ದೇವೀ ಸದಾ ವಿಭಾತು ಹೃದಿ .. 141 ..

ಗೀತಾಚಾರ್ಯಪುರಂಧ್ರೀ ತ್ವದೀಯನಾಮಪ್ರಭಾವಕಲನಾದ್ಯೈಃ .
ಯಮಭಯವಾರ್ತಾ ದೂರೇ ಹರಿಸಾಂನಿಧ್ಯಂ ಕುತೋ ನ ಸ್ಯಾತ್ .. 142 ..

ಜಲನಿಧಿತನಯೇ ಕಾಂತೇ ವಿಷ್ಣೋರುಷ್ಣಾಂಶುಚಂದ್ರನಯನೇ ತೇ .

ಚತುರಾನನಾದಯಸ್ತು ಖ್ಯಾತಾ ಬಾಲಾಃ ಶ್ರುತೌ ಚೋಕ್ತಾಃ .. 143 ..

ಮನಸಿಜವೈರಂ ಗಾತ್ರಂ ವಾಣೀ ಸೌಧಾರಸೀ ಚಯದ್ಭಜತಾಂ .

ಶ್ಲಾಧ್ಯಾ ಸಂಪತ್ ಸಜ್ಜನಸಮಾಗಮಶ್ಚಾಶು ಸಿಧ್ಯಂತಿ .. 144 ..

ಸಫಲಯತು ನೇತ್ರಯುಗಲಂ ಹತನತದುರಿತಾ ಚ ಸಾ ಪರಾ ದೇವೀ .

ಜಲನಿಧಿಕನ್ಯಾ ಮಾನ್ಯಾ ಪತ್ಯವತಾರಾನುಕೂಲನಿಜಚರಿತಾ .. 145 ..

ನಿತ್ಯಂ ಸ್ಮರಾಮಿ ದೇವೀಂ ನಮತಾಂ ಸರ್ವಾರ್ಥದಾಯಿನೀಂ ಕಮಲಾಂ .

ಯಾಮಾಹುರ್ಭವನಿಗಲಧ್ವಂಸನದೀಕ್ಷಾಂ ಚ incomplete .. 146 ..=20

ಸಕಲಜಗದಘನಿವಾರಣಸಂಕಲ್ಪಾಂ ಮಧುಜಿತೋ ದಯಿತಾಂ .

ಜೀವಾತುಮೇವ ಕಲಯೇಮೋಕ್ಷಾರ್ಥಿಜನಸ್ಯ ಭೂಮಿಸುತಾಂ .. 147 ..

ಸಫಲಯತು ನೇತ್ರಯುಗಲಂ ಮಾಮಕಮೇತತ್ ತ್ವದೀಯರೂಪಮಹೋ .

ಯತ್ ಕಮಲನೇತ್ರಸುಚರಿತಪಚೇಲಿಮಂ ವೈದಿಕೀ ಶ್ರುತಿರ್ಬ್ರೂತೇ .. 256 ..

ಮಾಧವನೇತ್ರಪಯೋಜಾಮೃತಲಹರೀ ಭಾತಿ ತಾವಕಂ ರೂಪಂ .

ಅಂಬಯುವಾಮಾದ್ಯೌ ನಃ ಪಿತರೌ ವನೇ ಸುಖಾವಾಪ್ತ್ಯೈ .. 257 ..

ಸರಸಕವಿತಾದಿಸಂಪದ್ವಿಲಸನಮಾರಾದುಶಾಂತಿ ಕವಿವರ್ಯಾಃ .

ಸುಕೃತಿವಿಭವಾದುಪಾಸ್ಯಾ ಕಮಲಾ ಸಾ ಸರ್ವಕಲ್ಯಾಣಾ .

ಕೋ ವಾ ನ ಶ್ರಯತಿ ಬುಧಃ ಶ್ರೇಯೋಽರ್ಥೀ ತಾಮಿಮಾಂ ಕಮಲಾಂ .

ಯಾಂ ಪನ್ನಗಾರಿವಾಹನಸದ್ಗರ್ಮಿಣೀಮರ್ಚಯಂತಿ ಸುರನಾಥಾಃ .. 274 ..

ತಾಮರವಿಂದನಿವಾಸಾಮಂಬಾಂ ಶರಣಾರ್ಥಿನಾಂ ಕಲಿತರಕ್ಷಾಂ .

ಬಹುರೂಪೇಷ್ವಘನಿಚಯೇಷ್ವಪಿ ನಿಶ್ಚಿತ್ಯಾತ್ಮನೋ ಧೈರ್ಯಂ .. 275 ..

ಕರುಣಾಪ್ರವಾಹಝರ್ಯಾ ಗತಪಂಕ ಭೂತಲಂ ಮಾತಃ .
ಸತ್ವಾಂಕುರಾದಿಲಸಿತಂ ಜಯತಿ ಪಯೋರಾಶಿಕಕನ್ಯಕೇ ಕಮಲೇ .. 276 ..

ಮಾತರ್ವಿಷ್ಣೋರ್ದಯಿತೇ ಸರ್ವಜ್ಞತ್ವಂ ಚ ಮೇ ಕಲಯ .. 277 ..

ಪರದೇವತೇ ಪ್ರಸೀದ ಪ್ರಸೀದ ಹರಿವಲ್ಲಭೇ ಮಾತಃ .
ತ್ವಾಮಾಹುಃ ಶ್ರುತಯಃ ಕಿಲ ಕಲ್ಯಾಣಗುಣಾಕರಾಂ ನಿತ್ಯಾಂ .. 278 ..

ಸಾಷ್ಟಾಂಗಪ್ರಣತಿರಿಯಂ ಪ್ರಕಲ್ಪಿತಾ ಮಾತರದ್ಯ ತವ ಚರಣೇ .

ತೇನಾಹಂ ಹಿ ಕೃತಾರ್ಥಃ ಕಿಂ ಪ್ರಾರ್ಥ್ಯಂ ವಸ್ತ್ವತಃ ಕಮಲೇ .. 287 ..

ಸ್ತೋತ್ರಮಿದಂಹಿ ಮಯಾ ತೇ ಚರಣಾಂಭೋಜೇ ಸಮರ್ಪಿತಂ ಭಕ್ತ್ಯಾ .
ತವ ಚ ಗುರೋರಪಿ ವೀಕ್ಷಾ ತತ್ರ ನಿದಾನಂ ಪರಂ ನಾನ್ಯತ್ .. 288 ..

ದೇಹಾಂತೇ ನನು ಮಾತರ್ಮೋಕ್ಷಂ ತ್ರಿದಶೈಃ ಸಮಂ ದೇಹಿ .

ಅಹಮಪಿ ಸಾಮ ಪಠನ್ ಸನ್ ತ್ವಾಂ ಚ ಹರಿಂಯಾಮಿ ಶರಣಾರ್ಥೀ .. 289 ..

ಶುಕವಾಣೀಮಿವಮಾತರ್ನಿರರ್ಥಕಾಂ ಮದ್ವಚೋಭಂಗೀಂ .

ಆರಾಚ್ಛೃಣೋಷಿ ದಯಯಾ ತದೇವ ಚೋತ್ತಮಪದವ್ಯಕ್ತ್ಯೈ .. 290 ..

ವಿದ್ಯಾಂ ಕಲಾಂ ವರಿಷ್ಠಾಂ ಅಂಬ ತ್ವಾಂ ಸಂತತಂ ವಂದೇ .

ಯಾ ವ್ಯಾಕರೋಷಿ ಕಾಲೇ ವಿದ್ವದ್ಭಿರ್ವೇದತತ್ತ್ವಾದಿ .. 291 ..

ವೈದುಷ್ಯಂ ವಾಣ್ಯಾಃ ಸತ್ಸಂಪಜ್ಝರ್ಯೋಯದೀಯವೀಕ್ಷಣತಃ .
ಸಿಧ್ಯಂತ್ಯಪಿ ದೇವಾನಾಂ ಸಾ ನಃ ಶರಣಂ ರಮಾ ದೇವೀ .. 292 ..

ವಿಪುಲಂ ಶ್ರಿಯೋ ವಿಲಾಸಂ ಶ್ರದ್ಧಾಂ ಭಕ್ತ್ಯಾದಿಕಂ ದೇಹಿ .

ಕೇಚಿತ್ ಪ್ರಾಂಚಃ ಕಮಲಾಂ ಪ್ರಾಪ್ಯ ಹಿ ಶರಣಂ ವಿಪತ್ಕಾಲೇ .

ಝಟಿತಿ ವಿಧೂನಿತತಾಪಾಃ ಸಾ ಮೇ ದೇವೀ ಪ್ರಸನ್ನಾಸ್ತು .. 294 ..

ಮರಕತಕಾಂತಿಮನೋಹರಮೂರ್ತಿಃ ಸೈಷಾ ರಮಾ ದೇವೀ .

ಪಾತಿ ಸಕಲಾನಿ ಕಾಲೇ ಜಗಂತಿ ಕರುಣಾವಲೋಕಾದ್ಯೈಃ .. 295 ..

ಭಾಗೀರಥೀವ ವಾಣೀ ತವ ನುತಿರೂಪಾ ವಿರಾಜತೇ ಪರಮಾ .

ಮಮ ಕುಲದೈವತಮೇಷಾ ಜಯತಿ ಸದಾರಾಧ್ಯಮಾನ್ಯಪಾದಕಮಲಾ .. 298 ..

ಅಂಬ ತ್ವಮೇವ ಶರಣಂ ತೇನಾಹಂ ಪ್ರಾಪ್ತಸರ್ವಕಾರ್ಯಾರ್ಥಃ .. 299 ..

ಇತಿ ನಿಶ್ಚಿತ್ಯ ಪದಾಬ್ಜಂ ತವ ವಂದೇಮೋಕ್ಷಕಾಮೋಽಹಂ .. 300 ..

ತ್ವಾಮಂಬ ಬಾಲಿಶೋಽಹಂ ತ್ವಚಮತ್ಕಾರೈರ್ಗಿರಾಂ ಗುಂಭೈಃ .
ಅಯಥಾಯಥಕ್ರಮಂ ಹಿ ಸ್ತುವನ್ನಪಿ ಪ್ರಾಪ್ತಜನ್ಮಸಾಫಲ್ಯಃ .. 301 ..

ಇತಿ ಶ್ರೀಕಮಲಾತ್ರಿಶತೀ ಸಮಾಪ್ತಾ .

